
cbtDygerlüt
3ytsdirift für üsi sd1tny3erisd1e ITlunDorte

Erschynt 4-6 mal im Jahr i Doppelheft

Redaktion: Dr. phil. G. Schmid, Fryburg im Uechtland, 40 Jurastraß 40
Verlag: Schwyzerlüt-Verlag, Fryburg. Druck & Sped. R. Bieri, Oberdießbach.

Abonnemänt für 1948 (IO-I2 Nummere) Fr. 6.50, Usland Fr. 8.50

Einzelprys (a de Kiosk) 1.80 Fr. Nr. 7—9. Yzalunge uf Postscheck IIa 795, Fryburg.
Adrässe für Briefe, Ms., Bstellige, Büecher: Dr. phil. G. Schmid, Fryburg i./Ue

Rückporto nid vergässe

Scyburg, im fjetbstmonet 19*18 10. Jahrgang Tic. 7—9

üsi Jubiläumsnummer
10 Jahr „Schwyzerlüt"

Liebwärti Schwyzerlüt und Schwyzerdütschfründe
Grad zerst, bevor i's öppe vergässe, möchti säge, daß alli Abonnänte

zwöi Ex. vo däre „Jubiläumsnummer" überchöme. Es söll es chlis Zeiche
für ihri Treuji und Mitarbeit si, wo di meisten i de letzte Jahr bewise hei.
Gärn hätti mir uf das zähejährige Jubiläum e chlini Festschrift oder es Bändli
Gedicht oder Churzgschichte. mit Biträg vo üsne beste Mitarbeiter, usegä. Dä
Plan het aber vo wäge de tüüre Zyte nid chönnen usgfüert wäiden und isch
us däm Grund au gar nümmen a d Hand gno wörde. Mir wei scho froh si,
we mir die Nummer „Jubiläum" hei chönne so rieh usstaflieren und uf 48 Siten
erwitere. Ohni wackeri Hülf vo Bekannten und Unbekannte wäri nid emal
das müglech gsi. Drum danken mir allne Mitarbeiter, wo au dismal mit-
gschaffet hei, vo IIärze für ihri Biträg und ihri Hilf. Es hätti füra Stoff und
Texte gnueg gha für öppe 64 oder 80 Site, aber äbe Au allne Inse-
ren te si mir Dank und Anerkennung schuldig, wäge sie hälfen üs d Zyt-
schfift nid nume über Wasser zha aber au e chli rächt zformen und zschmücke,
we mir scho nid wei mit Zytschrifte uf Kunstdruckpapier oder öppe mit „Du"
konkurriere uf dam Gebiet Ds Chleid isch natürlech wichtig; aber no
wichtiger isch üs d Sach, der Inhalt und der Geist. „Schwyzerlüt" het nie wolle
herrschelig tue und si, es würdi au nid zum Sinn und Zwack vo User Sach
passe und au nid währschaft und guet schwyzerisch si

Ihr findet i dar Nummer au e Plan, wie me chönnti „SchwyzerlUt" für
di nächste 5—6 Jahr retten und sichere. I glaube nid, dä Plan wärdi so ischlah,
dermit mer chönne ds Wärk e chli besser uf d Bei stellen und ohni zvil
Chummer und Sorge witersfüere. Wenn es de aber nümme sötti ga, söll mer
aber niemer cho säge, me hätti no dis und eis solle probiere. I de letzte
Jahr hei mir gwüß es paarmal und uf verschideni Art agsetzt. E Mundartzyt-
schrift cha aber nid nume „kaufmännisch" gfüert und überleit wärde, süsch
müeßt me dank scho bi der erste Nummer ufhöre.

He nu, i la jitze die Nummer ustlüge. I hoffe. sie wärdi Euch allne gfalle,
sogar wenn nid alli Euji Texte drinne si I danke allne für ihre Zuespruch,
ihri Hülf und ihri guete Wort und blibe

mit Schwyzergrueß Euje G. S.

